
SKORXONALAR VA 

TASHKILOTLARNI 
MODERNIZATSIYA QILISH 

JARAYONLARI

Fayziyeva Dilafruz Shuxratovna
TDIU Korporativ boshqaruv kafedrasi vb. dotsenti

Annotatsiya: Mazkur maqolada ijtimoiy omillarning ish bilan bandlikka ta’siri, ishchi xodimning yuqori daromadga ega 
bo‘lishi va daromad miqdorining ortib borishi xodimga harakatchanlik, motivatsiya, novatorlik xususiyatlari, kasbga 
yaroqlilik kabi shaxsiy xususiyatlarning rivojlanishiga imkon berishi ko‘rsatilgan. Mehnat unumdorligi asosiy zaxira bo‘lib, 
inson, oila, korxona va jamiyat uchun daromad manbayi hisoblanishi aytilgan.

Kalit so‘zlar: iqtisodiy omil, mehnat bilan bandligi, texnologik omil, iqtisodiy o‘sish, investitsion faoliyat, demografik jara-
yonlar, hududiy daraja.
Abstract: This article shows the influence of social factors on employment, the fact that a working employee has a high 
income and the increase in the amount of income allows the employee to develop personal characteristics such as 
mobility, motivation, innovative features, suitability for the profession. It was said that labor productivity is the main reserve 
and the source of income for a person, family, enterprise and society.

Key words: economic factor, employment, technological factor, economic growth, investment activity, demographic pro
cesses, regional level.
Аннотация: В данной статье показано влияние социальных факторов на занятость, то, что высокий доход работ
ника и увеличение размера дохода позволяет развивать у работника такие личностные характеристики, как 
мобильность, мотивация, инновационные способности, пригодность к профессии. Было сказано, что производи
тельность труда является основным резервом и источником дохода человека, семьи, предприятия и общества.

Ключевые слова: экономический фактор, занятость, технологический фактор, экономический рост, инвестици
онная активность, демографические процессы, региональный уровень.

K I R I S H
Bugungi kunda dunyoning rivojlangan mamlakatlarida aksiyadorlik jamiyatlari zamonaviy korporativ bosh

qaruv tizimini joriy etish evaziga yuqori iqtisodiy natijalarga erishib kelinmoqda. Korporativ boshqaruv tizimini 
joriy etishdagi masalalardan yana biri mazkur yo‘nalishdagi kadrlar salohiyati, ya’ni ularning imiji, diplomatiyasi 
xalqaro talablarga to‘liq javob bermasligidir.

Ta’kidlash joizki, iqtisodiy omillarning aholini mehnat bilan bandligini oshirishga ta’siri ish beruvchi va 
xodim ning sherikchilik munosabatlarini o‘rnatishga yordam berishi lozim1. Bu esa biznesning ijtimoiy javobgar
ligi dasturlarini amalga oshirish, korporativ madaniyatni rivojlantirish, aholi hayot darajasi va sifatining o‘sishiga 
erishish imkonini yaratadi.

Texnologik (innovatsion) omillar: mamlakatdagi (hududdagi) innovatsion faoliyat yangi axborot texnologi
yalaridan foydalanish darajasi, texnologik jarayonlarning professional tarmog‘i, texnologiyalarning harakatchan
ligi, kadrlar malakasi darajasi va boshqalardan iborat bo‘lishi mumkin.

Korxonalar va tashkilotlarni modernizatsiya qilish va texnik qayta jihozlash orqali iqtisodiy o‘sishni rag‘bat
lantirishning eng muhim sharti bu texnologik omil; hudud iqtisodiyotining progressiv sohasini shakllantirish; 
hudud iqtisodiyoti tomonidan ishlab chiqarilgan mahsulotlar va xizmatlarning raqobatdoshligini ta’minlash; 
investitsion faoliyatni jonlantirish; kichik va o‘rta biznesni rivojlantirish. Ushbu jarayonlarning natijasi hudud iqti
sodiyotida yangi ish o‘rinlari yaratilishini va mavjud ish o‘rinlarining saqlanishini rag‘batlantirishdan iborat bo‘lib, 
bu aholining hayot darajasi va sifatini oshirishga olib keladi.

1 Aholini ish bilan bandlik darajasini oshirishning demografik jihatlari. Monografiya. 2023.

Mehnat resurslaridan foydalanish ko‘p jihatdan ijtimoiy omillarning ta’siriga: aholining turmush darajasi va 
sifati, ishchilarning aksariyati tomonidan baham ko‘riladigan umumjahon miqyosidagi madaniy qadriyatlarning 
mavjudligi, mamlakatda inson huquqlarini himoya qilish darajasi, aholining bilim darajasi va boshqalarga bog‘liq.

A D A B I Y O T L A R  T A H L I L I
Aholining ish bilan bandligining nazariy masalalariga yirik klassik iqtisodiy nazariya vakillari J.Keyns2, 

A.Marshall3, A. Smit4, D. Rikardo5, K. Marks tadqiqotlarida ish bilan bandlik tushunchalarining nazariy va kon
septual asoslari yaratilgan.

Mustaqil Davlatlar Hamdo‘stligi olimlari: Aholini ish bilan bandligini demografik nuqtayi nazardan 
tadqiq etishda Yu.G.Odegov6, Volchin N.A, B.D.Breev, Rudenko G.G, I.N.Sicheva, A.I. Rofe7, V.V.Radaeva,  
N.L.Kaznacheeva, B.L.Tokarskiy, B.Urlanis, D.Valenteylarning fundamental ishlari, ekspremental tadqiqotlari 
muhim ahamiyatga ega. Bu olimlar hamma narsada “ko‘rinmas qo‘lga” suyanish mumkin emasligini tasdiqlagan 
holda faqat ish bilan bandlikni oshirish davlat siyosatini amalga oshirish bilan bog‘liq xarajatlarning o‘lchamini 
baholagandan so‘nggina boshqariladigan ta’sir ko‘rsatishga yo‘l qo‘yish mumkinligini haqida ta’kidlaganlar.

T A D Q I Q O T  M E T O D O L O G I YA S I
O‘zbekistonda norasmiy ish bilan bandlikni kamaytirishga qaratilgan islohotlar amalga oshirilayotgan 

bir sharoitda, aholini ish bilan bandlik darajasini oshirishning demografik jihatlari bilan bog‘liq muammolar 
o‘rganilgan.

T A H L I L  V A  N A T I J A L A R
Shuningdek, ushbu guruh omillariga demografik omilni kiritishimiz maqsadga muvofiq bo‘ladi. Chunki 

demografik vaziyat va jarayonlar mamlakatdagi iqtisodiy taraqqiyot omili bo‘lib hisoblanadi. Demografik jarayon 
bu o‘z navbatida, aholining ko‘payishiga, uning yoshijinsi tarkibi, tug‘ilish, o‘lim, nikohdan o‘tish, aholining 
migratsion oqimdagi o‘zgarishlarga bevosita ta’sir ko‘rsatadigan har qanday hodisaning vaqt va makonda rivoj
lanishini aks ettiruvchi hodisalar majmuyi hisoblanadi.

Ayniqsa, demografik jarayonlarning bandlik ko‘rsatkichlariga ta’sirini bashoratlash esa kelajakdagi ish bilan 
bandlik siyosatini aniqlash imkonini beradi, deb hisoblaymiz.

Shubhasiz, ishchi kuchi bandligini rivojlantirishning eng muhim tendensiyalari tashqi omillarning ta’siri bilan 
bog‘liq, ammo ularni boshqarish imkoniyatlari obyektiv ravishda cheklangan. Bu nafaqat ishbilarmon doiralar 
vakillariga, balki hududdagi davlat organlariga ham tegishli. Bunday sharoitda samarali nazorat harakati ichki 
omillarga asoslangan bo‘lishi kerak, ular nazorat obyektining o‘ziga xos xususiyatlariga ko‘ra ushbu jarayon
ning ikki asosiy ishtirokchilari  davlat organlari va ish beruvchilarning manfaatlarini hisobga olgan holda farqla
nishi kerak.

Hududiy darajada mehnat bilan bandlikni boshqarishning davlat organlari nuqtayi nazaridan asosiy ichki 
omillari quyidagilar:

1) mehnat resurslarini boshqarishning hududiy organlari tizimining xususiyatlari;
2) hududiy mehnat bozorida talab va taklifning o‘ziga xos xususiyatlari;
3) kadrlar malakasini oshirish, kasbiy tayyorgarlik va qayta tayyorlash tizimining xususiyatlari va bosh

qalar.
Mehnat resurslaridan foydalanishni boshqarish bo‘yicha hududiy organlar tizimining o‘ziga xos xususiyat

lari esa quyidagilarni o‘z ichiga oladi:
● mehnat va bandlik sohasida hududiy siyosatni olib borishda nisbiy mustaqillik;
● ish bilan bandlikni boshqarish tizimini rivojlantirish, buning natijasida bir qator vakolatlar va funksiyalar 

markazi darajadan hududiy va mahalliy darajalarga o‘tkazilishi;
● mehnatni boshqarish tizimida nodavlat ishtirokchilarning soni va rolini kuchaytirish va boshqalar.
Yuqoridagi fikrlardan xulosa qilgan holda biz ish bilan bandlikni darajasini oshirishning omillari tasnifini 

taklif qilish imkoniga ega bo‘lamiz (1.-rasm.). Hududlar aholisining ish bilan bandligini oshirishga ta’sir etuvchi 
omillarni ikki tashqi va ichki guruhga bo‘lish mumkin:

2 Кейнс Дж. Общая теория занятости, процента и денег: 2010.– 154с.
3 Маршалл А. Принципы экономической науки М.: Директ-медиа, 2012. — 2127 с.
4 Исследование о природе и причинах богатства народов/Адам Смит; (пер.с англ.П.Клюкина). — Москва: Эксмо, 2020.–1056 с
5 Начало политической экономии и налогового облажения/ДевидРикардо:[пер.с анг.; предисл. П.Клюкина]. –Москва: Эксмо, 

2016.–1040 с.–(Великие экономисты).
6 Экономика труда : учебник и практикум для академического бакалавриата / Ю. Г. Одегов, Г. Г. Руденко. — 3-е изд., перераб. 

и доп. — Москва : Издательство Юрайт, 2019. — с.89 (387с.)
7 Экономика труда: Конспект лекций: учебное пособие /А.И.Рофе.—Москва.:КНОРУС, 2017. —с. 90.

● ichki omillarni mehnatdan foydalanishni boshqarishda ikki asosiy ishtirokchining manfaatlarini hisobga 
olgan holda farqlash zarur: hududiy boshqaruv organlari tarafidan va ish beruvchilar tarafidan;

a) hududiy darajada ish bilan bandlikni boshqarish hududiy boshqaruv organlari nuqtayi nazaridan asosiy 
ichki omillar quyidagilardir: mehnat bandligini boshqarish organlarining xususiyatlari, hududiy mehnat 
bozorida talab va taklifning o‘ziga xos xususiyatlari, kadrlar malakasini oshirish, kasbiy tayyorgarlik va 
qayta tayyorlash tizimining xususiyatlari;

b) ish beruvchilar nuqtayi nazaridan mehnat resurslaridan foydalanishga korxona xususiyatlari eng katta 
ta’sir ko‘rsatadi.

1-rasm: Hududlarda aholini ish bilan bandlik darajasini oshirishda iqtisodiy faol aholi tarkibiga ehtiyojmand 
aholi qatlamlarini tartibga soluvchi elementlar asosida ishga jalb qilish asosida ishga jalb qilish mexanizmi tahlil 
qilingan8

8 Muallif tomonidan tuzilgan.

Kadrlar malakasini oshirish, kasbiy tayyorlash va qayta tayyorlash tizimining xususiyatlari. Ma’lumki tarkibi 
jihatidan hududiy darajada ishlaydigan kadrlarning malakasini oshirish, kasbiy tayyorlash va qayta tayyorlash 
tizimi turlicha. Uning vakillari orasida biznes maktablari, maslahat agentliklari, davlat va nodavlat oliy kasb 
ta’limi muassasalari, ish bilan ta’minlashga ko‘maklashish davlat muassasalari, rekruting va boshqalar kiradi.

Ish beruvchilar nuqtayi nazaridan mehnat resurslaridan foydalanishga quyidagi omillar eng katta ta’sir 
ko‘rsatadi:

1) korxona (tashkilot) ning o‘ziga xos xususiyatlari;
2) boshqarish usullarining xususiyatlari;
3) jamoada ijtimoiy va mehnat munosabatlarining xususiyatlari;
4) menejment tashkiliy tuzilishining xususiyatlari.
Korxona (tashkilot) xususiyatlari. Korxona (tashkilot) iqtisodiy faoliyat subyekti sifatida quyidagi asosiy 

xususiyatlarga ega: faoliyat sohasi, mulkchilik shakli, tashkiliyhuquqiy shakli, mahsulottematik portfelining 
kengligi, ishlab chiqarish jarayonining tabiati va shakli, hajmi. Ish bilan bandlikni boshqarish tizimi umuman 
korxonani (tashkilotni) boshqarish tizimining ajralmas qismi bo‘lganligi sababli uning samaradorligini yakuniy 
natijalari bo‘yicha baholash mumkin. Bunday holda nafaqat umumiy iqtisodiy, balki korxonaning moliyaviy nati
jalari, birinchi navbatda, moliyaviy barqarorlik va to‘lov qobiliyatining erishilgan darajasi ham hisobga olinishi 
kerak.

Raqobatbardoshlik uchun kurashning kuchayganligi sharoitida korxonada mehnatga ta’sir ko‘rsatadigan 
eng muhim ichki omil bu uning imidji  korxonaning o‘zi va uning mahsulotlari (xizmatlari) to‘g‘risidagi jamoatchilik 
fikrini aks ettiruvchi xususiyatdir.

So‘nggi yillarda ishsizlik masalasi global muammolardan biridir. Dunyoda ro‘y bergan iqtisodiy inqirozlar 
ta’siri har bir mamlakat iqtisodiyotiga, shu qatorda mehnat bozori holatiga bevosita ta’sir etmoqda. Bunday 
vaziyatda mamlakatdagi ijtimoiy iqtisodiy rivojlanish sharoitiga mos ish bilan bandlikning demografik jihatla
rini joriy etish muhim masalalardan biri hisoblanadi. Ish bilan bandlik darajasining demografik jihatlari muam-
mosini yanada yumshatish, aholining ijtimoiy himoyaga muhtoj qatlamlari uchun ish o‘rinlari ko‘paytirish ularga 
daromad manbayini yaratish va malakasini oshirib borishga imkoniyat yaratadi9.

X U L O S A
Ayniqsa, ish bilan bandlik sohasida davlat siyosatini ishlab chiqishda mehnat bozorini konseptual jihatdan 

tushunish muhim ahamiyatga ega. Mehnat bozorini tor ma’noda tushunish asosan, ro‘yxatga olingan ishsizlarni 
ijtimoiy qo‘llabquvvatlash va ishga joylashtirishga yo‘naltirilgan tor siyosatni ham ko‘zda tutadi. Bu siyosat foy
dali, ammo u ishsizlarning makroiqtisodiy muammolarini hal etmaydi. Mehnat bozorini keng ma’noda tushunish 
barcha ish o‘rinlari tizimi (band va vakant ish joylarni)ni qo‘llabquvvatlash va kengaytirish, ish bilan bandlikni 
ko‘paytirish va rag‘batlantirish, shu yo‘l bilan ishsizlik muammosini hal etish siyosatini ko‘zda tutadi. Bunday 
siyosat, o‘z navbatida, sezilarli katta xarajatlarni, davlat hokimiyati organlarining mas’uliyatini talab qiladi.

9 Mehnat iqtisodiyoti nazariyasi va amaliyoti. Abdurahmonov Q.pdf 2019

